PRESENTACION DO ANUARIO BRIGANTINO

Antolin Sanchez Presedo

Concello de Betanzos, 10 outubro 2008

Seiiora Alcaldesa, sefioras e seiiores concelleiros, seiior Vicepresidente do
Parlamento de Galicia, seiiores representantes das entidades copatrocinadoras
(Deputacion Provincial de Coruiia, Banco Echeverria, Fundacion Caixa Galicia e
Fundacion Manuel Villuendas Pena), seiior director do Anuario, seiioras e sefiores,

amigas e amigos todos:

Participar neste acto, unir o meu nome ao das persoas que presentaron o Anuario e ter a
oportunidade de gozar de tan boa compaiiia ¢ para min un motivo de emocioén e
gratitude. Agradezo e aprecio moito a amable invitacion da Alcaldesa e a hospitalidade

da Corporacion Municipal.

Goethe dicia “feliz 0 home que sente orgullo dos seus antepasados, que gusta relatar os
seus feitos e se alegra sentindose un elo da sua cadea”. Se a felicidade consiste nese
enlace harmonioso, son feliz neste acto de presentacion do Anuario porque me permite
recordar aos nosos devanceiros con lexitima satisfaccion, exporlles a mifia experiencia e

congratularme publicamente de formar parte da vida municipal.

Ainda que unha cidade co avoengo da nosa pode celebrar cada ano diferentes
conmemoracions, este ¢ un ano especial de celebracion para o Anuario Brigantino.
Cumprense seis décadas desde a sua aparicion, preséntase o seu nimero trinta -non

podemos esquecer que sufriu daas interrupcions que suman trinta anos- ¢ celébranse as




vodas de prata de Alfredo Erias como director da publicacion. A mifia presenza nesta
mesa, como Alcalde que o nomeou por primeira vez, xunto 4 actual Alcaldesa que o
mantivo nun posto que desempefiou ininterrompidamente durante estes vinte e cinco
anos, simboliza a satisfaccion e o recofiecemento xeral polo seu bo quefacer durante
este tempo. Asi pois, moitas felicidades para o Anuario Brigantino e para o seu director

neste singular aniversario.

Un libro e unha arbore tefien moito en comun: a materia, as follas e o simbolo do
coflecemento. A min gustame ver o Anuario como unha arbore cada vez mais grande e
frondosa, cunha pola nova cada ano. E unha arbore da memoria. A memoria ¢ moito
mais sofisticada que a alta tecnoloxia porque permite experimentar a propia identidade.
Cando un perde a memoria chega a estar ausente. O noso Anuario ¢ un exemplo da loita
de Betanzos contra o esquecemento e a devastacion do tempo, a vontade de contar cun
espazo propio na memoria universal. Walter Benjamin dixo que a memoria se “asemella
a raios ultravioletas capaces de detectar aspectos nunca vistos da realidade”, por iso o
Anuario enriquece a nosa existencia. Vivimos nunha cidade pero s6 o facemos
plenamente se habitamos a sta memoria. O Anuario permitenos habitar

verdadeiramente a nosa cidade.

Hai uns dias, a revista Nature lembraba que en 1918 unha epidemia de gripe arrasou o
planeta ocasionando cincuenta millons de mortos e informaba que hai tres anos un
laboratorio descubrira a secuencia do xenoma do virus responsable, unha mutacion do
causante da gripe aviar. Grazas as técnicas de inmunoloxia e 4s mostras de trinta e dous
superviventes con mais de 90 anos de idade que perderan a algun familiar pola gripe,
conseguiron illar os anticorpos que neutralizaran o virus de 1918. A investigacion abriu
unha porta 4 esperanza: tras varias décadas os anticorpos permanecian activos, podian
actuar contra outras cepas e eran ideais para deseflar as novas vacinas contra a gripe

aviar.

O Anuario Brigantino ¢ tamén un portador de anticorpos, o seu zume estd cheo de
principios vitais para superar brotes de vellas enfermidades e de recursos para afrontar

os novos desafios da nosa cidade.



O antecedente do Anuario situase tamén en 1918 coa edicion do libro conmemorativo
dos Xogos Froraes organizados pola Irmandade da Fala de Betanzos. Na presentacion, o
seu presidente Francisco Vales Villamarin sintetizou o seu programa reproducindo a
luminosa frase do mestre Porteiro: “no orden interior, por enriba de todo somos
galegos, e non internacional, primeiro de nada, esparnioles”. O libro era unha alegacion
a favor da cultura, a diversidade e a aproximacion aos problemas rexionais e locais
como fonte de nova vitalidade para aquela Espafia atormentada e en conflito, tan
necesitada de optimismo e poesia. Dentro de dez anos cumprirase o primeiro centenario
deste importante evento e creo que o mellor portico para a sia conmemoracion seria a
celebracion dun Dia das Letras Galegas dedicado ao inesquecible mestre Vales

Villamarin.

O primeiro Anuario foi froito daquelas flores. O proceso de maduraciéon foi lento,
pasaron tres décadas antes de que en 1948 vise a luz dirixido polo propio Vales
Villamarin, cronista oficial da cidade desde 1940, e baixo o patrocinio do Concello
presidido por Tomas Dapena. O primeiro nimero do Anuario é unha publicacion
esencialmente local na que predomina a tematica historica e literaria, asi como a
presenza de estudos e traballos a cargo de colaboradores foraneos e locais, trazos que
seguen vixentes na actualidade. Ainda que en 1949 apareceu o segundo, a escaseza
econdmica e a estreiteza dos tempos debilitaron aquel impulso inicial; o terceiro numero

atrasouse ata 1951 e a continuacion produciuse un longo silencio.

As flores non murcharon. Seguian vivas e deron novamente os seus froitos cando
chegaron mellores tempos. Durante a primeira corporacion democratica, baixo a
presidencia ¢ o impulso de Vicente de la Fuente Garcia, viu a luz, en 1981, o cuarto
Anuario dirixido outra vez por Vales Villamarin que, logo de ser nomeado fillo
predilecto de Betanzos o ano anterior, quixo dedicarlle as stias Ultimas enerxias. Desde
enton ata hoxe, o Anuario non volveu a faltar a cita, nin sequera en 1982 cando,
sobrepondose ao falecemento do recordado Vales Villamarin, editouse de novo grazas
ao excepcional esforzo dos seus directores Jos¢ Raimundo Nuilez Lendoiro e Xosé

Antdn Garcia G-Ledo.



Ao asumir a Alcaldia en 1983, a mifa principal preocupacion sobre o Anuario era
asegurar a sua continuidade. Para conseguilo, pareceume necesario incluir a sta
preparacion entre as tarefas ordinarias do quefacer municipal e que as responsabilidades
de direccion fosen asumidas por unha persoa ao servizo do Concello. Sentadas estas
premisas, a decision de encomendar a sta direccion ao arquiveiro bibliotecario estaba
chea de loxica porque era o integrante do persoal municipal con mais alta cualificacion
no ambito cultural. Crear sinerxias entre o Arquivo, o Museo das Marifias e o Anuario
era a mellor opcion para a continuidade desta publicacion e, por suposto, para a vida

cultural da cidade.

A decision tifia tamén un compofiente de homenaxe pdstuma a Vales Villamarin.
Recordo o impacto que me produciu, nunha conversacion que mantivemos, o seu relato
sobre o estado de abandono do Arquivo Municipal. Fora tan calamitoso que, nunha
ocasion, conseguiu salvar por casualidade unha Cédula dos Reis Catolicos das chamas
da caldeira da calefaccion municipal 4s que parecia condenada xunto con outros papeis
en desuso. O novo nomeamento xuntaba a dobre aspiracion protectora e publicista de
Vales Villamarin, tratdbase de gardar e ordenar os vellos documentos e ao tempo

divulgar o seu contido de forma estruturada.

Alfredo Erias devolveu cento por un. Hai algins anos, o recordado profesor José
Antonio Miguez dicia que baixo a stia direccion “o Anuario Brigantino cobra novo
vigor cun formato mdis acorde cos tempos e uns apartados moi precisos para as
seccions de Historia, Arte, Literatura, Etnografia, Entidades culturais e deportivas,
Acontecementos do ano e Administracion municipal. Empezaba a dominar o rigor
documental na publicacion do Anuario e isto hai que cargalo no haber do director, o
meu antigo e querido alumno Alfredo Erias. Xa desde enton o Anuario foi sempre a
mdis, tanto na calidade dos traballos como na extension das suas paxinas”. Subscribo
integramente esta valoracion. Durante estes anos Alfredo conseguiu mais de cento
cincuenta colaboracions para o Anuario e converteuse no seu autor mais prolifico. Hoxe
o Anuario atopase fisicamente nos andeis da biblioteca do Congreso dos Estados

Unidos e virtualmente na rede.



Alfredo encheu o Anuario e o Museo de ilustracions e obras xurdidas do seu
marabilloso talento creador. Revelouse como un home renacentista e multidimensional,
capaz de plasmar a sua arte co lapis, a pluma, os pinceis, o cicel, a espatula, a camara de
fotos ou o computador. E o artista mais importante sobre o medioevo e as figuras do
patrimonio monumental galego. A stia obra, recofiecida e admirada dentro e fora do

noso pais, espera ainda un destino desde o que ensanchar o significado do noso pobo.

O presente Anuario ¢ unha publicacion voluminosa que, a pesar das suas 608 paxinas,
resulta manexable pola calidade do seu formato e atractiva pola brillantez da sua
edicion. Retne duas ducias de suxestivos traballos que poden lerse de vez e en orde
lineal, pero eu aconsello gozalo de xeito mais demorado e personalizado, como unha
viaxe de varias xornadas, programando cada lectura como unha etapa diferente segundo

os gustos ¢ preferencias de cada un.

A Historia, que foi definida por Ciceron como “testemuria dos tempos”, agrupa os
primeiros 16 traballos. Ainda que, como lectores perspicaces e ilustrados, daranse conta
de que o director non dispuxo as sucesivas colaboracions aleatoriamente, senon segundo
a antigiiidade do obxecto que tratan. O traballo inicial corresponde aos “Tumulos
prehistoricos no concello de Cabanas”. O seu autor ¢ a Asociacion Cultural “Grupo de
Arqueoloxia da Terra de Trasancos" que localiza os diferentes xacementos e, como
primicia, da a conecer un novo da idade de ferro sito no castro de Cerdeiras, parroquia
de Soaserra. O segundo, realizado por Fernando Alonso Romeu, presenta unha
interesante analise do petroglifo do Outeiro de Filladouro en Mallou (Carnota) que, na
stia opinion, poderia representar unha Deusa Nai e a crenza nunha muller maxestosa cos
poderes propios da feminidade xa na idade de bronce. Se queren deixar voar a sia
mente, imaxineno como un anuncio da Virxe Maria ou, noutra version, do simbolo case

mistico de Gaia, a terra como ser vivo do ecoloxista Lovelock.

Os dous seguintes traballos refirense ao mundo celta. O Anuario volve as stas orixes xa

que no seu primeiro nimero reproducira un fragmento da “Galicia” de Manuel Murguia



no que reivindicaba que “A cidade de Betanzos é a Antiga Historica Brigantium
Flavium” e facia unha apaixonada defensa do noso celtismo. Murguia identificou o
xabaril como simbolo por excelencia dos celtas brigantinos. Esta idea reforzase se
consideramos que o etménimo artabro procede de “arta” que significa osa, animal
totémico do mundo celta, presente tamén na simbolica tumba de Fernan Pérez de
Andrade. O noso historiador local, Martinez Santiso, sostifla igualmente que “os
verdadeiros aborixes de Betanzos son os celtas”. Creo que non lles levo a contraria
cando digo que, ainda que en Betanzos no cultural somos celtistas, no futbol

decantdmonos maiormente polo deportivismo.

A colaboracion de Andrés Pena titulada “Galicia, cuna de los celtas de la Europa
Atlantica” sostén, proseguindo anteriores publicacions, que, desde o Neolitico, en
Galicia desenvolveuse un sistema institucional céltico autdctono e que, ao retirarse a
glaciacion, foi emigrando a Irlanda, de ai a Gran Bretafia e desde ali & Bretana
continental. Os celtas, que segundo Herodoto habitaban a Europa central ao pé do
Danubio e toda a parte Oeste do continente, eran cofiecidos por Xulio César como galos.
Os romanos denominaron Galaetia, Gallia ou Gallatas a pobos que se estendian por un
extenso arco do seu imperio que ia desde o Atlantico a Asia Menor. Ainda hoxe xunto a
Galicia galega atopamos a polaca, ucraina e eslovaca, o Gales en Gran Bretaia e o

gaélico en Irlanda. Galicia pertence ao mundo celta e esta na orixe do celtismo atlantico.

Manuel Alberro estuda as deusas de Galicia con equivalentes célticos ou indoeuropeos.
A orixe da divindade mais importante do grupo, os antecedentes da famosa deusa de
mananciais, arroios e rios son rastrexados ata o Neolitico europeo. E un interesante
estudo que axuda a comprender a enorme importancia da auga para estes pobos con
raices lingiiisticas comuns. E tamén a intensidade poética do "adios rios, adios fontes,

adios regatos pequenos” rosaliano.

Na seguinte colaboracion, Fernando Coimbra examina as “Ldpidas funerarias romanas
com suastica en Portugal e na Galicia”. As stas conclusions inclinanse pola existencia
de significados multiples: o sol, un amuleto para viaxar polo outro mundo ou a

transformacion de defuntos en Deuses. Suxirolles un xogo, se invertésemos a



perspectiva e puidésemos elevarnos e mirar Betanzos desde o ceo, poderiamos ver que
representa un gran triscele xeografico integrado polos dous rios e a ria. Como Octavio

Paz poderiamos preguntarnos: que representamos para as estrelas?

A continuacion hai tres interesantes traballos con tematica ben diversa. Os arquedlogos
Beatriz Comendador, Joaquin Ferrer e Santiago Vazquez converten este Anuario nunha
botella na que introducen unha documentada mensaxe de informacion e alerta sobre
“Os Castros do Concello de Oleiros”, espero que chegue a bo destino. Se len “Os dous
novos remates de torques castrexos” de Lois Ladra poderan comprobar que a
diversidade vai mais alé6 da innovacion formal e responde a outras opcidns, que
comprenden as técnicas e econdmicas; quizais ao seu termo poidan reafirmar comigo a
conviccion de que o auténtico valor da arte vai mais alo do estético e consiste en
reflectir o esforzo da intelixencia humana por ampliar os seus limites. Chegados a este
punto, ¢ bo momento para recordar que, paradoxalmente, a diversidade artistica esta
ancorada nun cardcter unitario das preocupacions humanas ao longo dos tempos, o
artigo de Marcial Tenreiro Bermudez “Sobre ciertos sacrificios fundacionales y de

delimitacion y sus paralelos historicos e etnogrdficos” apunta nesta direccion.

En Betanzos sentimonos moi vinculados a Ferrol que historicamente pertenceu a nosa
provincia. Aplaudo que, co traballo de Juan J. Burgoa, o Anuario Brigantino
conmemore o 150 aniversario da cidade de Ferrol que se cumpre este ano. Como o fillo
que se fixo maior e contraeu matrimonio, Ferrol segue sendo da familia e celebramos os

seus éxitos.

Galicia merece a atencion das duas seguintes colaboracions. Carlos Pereira realiza un
inventario exhaustivo dos “Documentos da Orde do Santo Sepulcro de Galicia”, a
presenza en Galicia desta orde militar internacional extinguida en 1489 por Inocencio
VIII sublifia novamente, na mifia opinién, a importancia do cristianismo na conexion
histérica de Galicia co exterior. O estudo de Juan Granados sobre “Policia de los
pueblos: comisarios borbonicos y fomento economico en el siglo XVIII gallego” supon

unha achega sobre a implantacion do estado moderno, ten unha gran importancia se



pensamos que un dos principais problemas no mundo actual son os estados frustrados, o

déficit de estado.

A maxia desta arbore do Anuario Brigantino é que ¢ unha arbore que deixa ver o
bosque. O mérito corresponde en boa medida aos brigantinos Carlos Fernandez e Xests
Torres que son, xunto ao director do Anuario, os autores con maior numero de
colaboracions desde que existe a publicacion. Se recompilasemos ¢ editasemos as suas
publicacions en libros separados poderiamos comezar o gran bosque do Anuario
Brigantino. Carlos Fernandez poderia facelo no campo de satde publica, onde este ano
incorpora unha nova perla con “El médico Pose Roibanes: un brigantino en los inicios
de la lucha contra la viruela”. Xesus Torres no da memoria historica ou da prensa,
como o exemplo do bo mestre rende, a sua redaccion de “Os fondos da prensa local: El
Mandeo (1902)” deste ano vese acompafiado por un excelente traballo de Silvia Muifio
Naveira cuxo titulo de “Un breve percorrido por A Nosa Terra e El Pueblo Gallego
(1916-1926): lingua galega e compromiso” describe perfectamente o seu contido.
Alfredo Erias, pola sua banda, baseandose fundamentalmente nos documentos do noso
Arquivo Municipal, presenta hoxe a primeira entrega dunha obra que titula “4 invasion

francesa de 1809 vista desde Betanzos”.

Nesta arbore non van faltar as bolboretas. Vicente de la Fuente encargouse diso. Logo
de traballar polo Anuario co baston de mando faino agora coa pluma. O seu traballo
sobre “La Comision Pro-Cierre Dominical. Un movimiento social en el Betanzos de
1964-1968” ¢ un marabilloso recordatorio do bo facer dos nosos comerciantes.
Gustariame citalos a todos pero son innumerables e estan ben representados na foto que
acompaia ao traballo, era unha auténtica seleccion brigantina que non se conformaba
con gafiar a copa de Europa de futbol, queria gafiar a do benestar. Cando nos sesenta
emigraban para Europa mais galegos dos que nacian e viamos como 0s europeos vifian
aqui de vacacions, estes homes levantaronse pola dignidade da nosa xente e hoxe

rendémoslles homenaxe grazas a Vicente. E unha xusta contribucion & memoria

histdrica e 4 concordia.

O capitulo de Arte, Literatura e Antropoloxia conta con nove amenas e variadas



colaboracions. Dous dedicanse a4 Corufia, o noso gran porto histérico, o primeiro de
Carmen Manso Porto sobre “Escultura gotica de filiacion burgalesa y orensana en
Santo Domingo de A Coruria” ¢ o de Jorge Guitian Castromil sobre “Fontes
iconogrdficas para o monumento funebre de Dona Margarita de Austria erguido na
cidade da Coruiia en 1612”, ambos demostran que a arte ¢ unha linguaxe que se
comunica. Neste ano que se constituiu a Eurorrexion Galicia-Norte de Portugal ¢
particularmente oportuno o traballo de Carlos Sastre Vazquez sobre “La Igrexa de San
Pedro de Rates (Povoa de Varzim): algunas cuestiones iconogrdficas”. Ten gran
interese a primeira entrega da “Sintomatoloxia e curacion de enfermidades tradicionais
nas Marifias coruriesas” que presenta Lois Vilar na que mostra como foi cambiando o

nome e tratamento das nosas enfermidades nas tltimas xeracions.

Mencion especial merece o estudo sobre a desaparecida casa de Dona Agueda que
presenta Alfredo Erias Morandeira e que deriva do seu proxecto fin de carreira. Sexa
benvida esta nova xeracion familiar que se incorpora ao Anuario cun impecable rescate
da imaxe e a historia daquel emblematico edificio. Gozaran da stia lectura, eu
emocioneime moito ao ver as fotos dos meus amigos da familia Lafora Gonzalez. Quero
confesar que a primeira adquisicion do Pasatempo para o Concello e a stia rehabilitacion
posterior, foi posible porque o meu entrafiable amigo Jaime Lafora Gonzalez
animoume, aconselloume e acompafioume nas conversacions coa sua familia. Aproveito

esta ocasion para renderlle homenaxe polo seu amor a Betanzos.

Don Manuel Ares Faraldo estd presente novamente no Anuario cunhas notas sobre a
vida e obra de “San Martifio”. E exemplar a bondade de San Martifio por repartir a sta
capa co pobre que aterecia pero o autenticamente admirable ¢ que esa capa siga dando
tanto de si e que o noso querido parroco de San Martifio de Tiobre a leve repartindo
todos os dias da sta vida. O broche final ten por titulo “Evolucion de la Semana Santa
en Betanzos” e o seu mérito corresponde a Carlos Alvarez Lopez, explica como

Betanzos aprendeu a mirar o sufrimento e a morte con esperanza.

Como sei 0 que nos espera logo, reservei a mifia Gltima mencion para a magnifica

contribucion da profesora Concepcion Delgado Corral, a principal colaboradora



betanceira do Anuario, a0 nimero deste ano. A sua entrega sobe “A celebracion
anacreontica do vifio de Betanzos nos Xogos Frorais de 1952”, nos que foi mantedor
Ramoén Otero Pedrayo, marca un fito sobre este vifio marifian que como di o verso “non

é un amigo, que é un irman’’.

O viflo esta nas nosas raices. Dise precisamente que a arca de Noé quedou varada no
monte Ararat de Armenia despois do diluvio universal. Naquelas paraxes iniciouse o
cultivo do vifio que co tempo haberia de converterse no simbolo mesmo da
confraternidade e da propia divindade. Moitos sitian ali a orixe do pobo celta. Betanzos
¢ unha cidade de vifio e peixes. Son un tesouro que o noso escudo municipal non mostra
directamente sendn dentro do seu cofre: o rio e os seis tortillos de gules que segundo
Vales Villamarin representan as seis montarias ou lombas que rodean a cidade e nas que
se cultivaba a vide. Un acordo municipal de 1568 sinalaba os dias e lugares en que debe
desenvolverse a vendima en Cacabelos, Mandeu, Gimeras e Loureiros, Sarra, Ribalta e

Abelares.

As memorias das entidades culturais e a seccion grafica dos “Acontecementos do ano”

rematan a revista, como ¢ tradicional. Eu tamén vou rematar.

O mais fermoso patrimonio da nosa cidade ¢ a sta boa reputacion. Cofiécesenos como
Betanzos dos Cabaleiros. A cabaleirosidade que nos caracteriza non ¢ a calidade dos
cabaleiros medievais, senon a virtude da xente cabal de todas as épocas
(etimoloxicamente, cabal ten a sQia orixe no latin caput-capitis que significa cabo ou
cabeza, de cuxa raiz tamén deriva capital). Somos unha antiga capital de xente sempre
capital. E o noso capital, esa condicion de Cabaleiros, estd no comportamento nobre e
xeneroso, que non ¢é atributo do poder nin do sangue, senon da cabeza e do corazon. Na
cabeza e o corazon de Betanzos estan os que contriblien 4 sua boa reputacion, entre eles
situo destacadamente a todos os que tefien colaborado e feito posible o Anuario durante

estes anos, coas sucesivas Corporacions Municipais a fronte.

Logo de todo este percorrido poderiamos concluir, parafraseando a Garcia Marquez,
que Betanzos ten quen lle escriba. Con todo a historia non se pode escribir dunha vez ¢
para sempre, senén que non hai que deixar de escribila, por iso Oscar Wilde dicia que
“o unico deber que temos coa historia é reescribila”. O Anuario cumpre con este deber.
Dentro dun ano, o tempo que leva 4 terra dar unha volta ao sol ou que tarda Alfredo
Erias en dar a luz un novo numero, teremos nas nosas mans outro exemplar. S6 me
queda desexarlles que cando o abran descubran “O Alén”, esa illa invisible que s6 as
veces pode ser vista polos ollos humanos, e que nas sfias paxinas atopen noticias que

espero os colmen de dita e ledicia. De hoxe nun ano.

